
ӘЛЕУМЕТТІК ЖАУАПКЕРШІЛІКТІ ҚАЛЫПТАСТЫРУДА 
КОГНИТИВТІ КОМПОНЕНТТІҢ КРИТЕРИйЛІК 
КӨРСЕТКІШТЕРІ

Мақала әлеуметтік жауапкершілікті кәсіби тұлғалық сапа 
ретінде қалыптастыруда когнитивті компоненттің критерийлік 
көрсеткіштерін анықтауға арналған. Когнитивті компонент 
әлеуметтік жауапкершілік құрылымындағы маңызды және негізгі 
компонент. Өйткені қандайда бір кәсіби сапаны қалыптастыру үшін, ол 
туралы білім алушының тұтас түсінігі, қабылдауы, саналы қатынасы 
болуы шарт. Өздігінен әлеуметтік жауапкершілік күрделі құрылымды 
категория болғандықтан авторлар бұл салада бұдан бұрынғы 
зерттеулерге сүйене отырып, когнитивті компоненттің әлеуметтік 
хабардарлық және мағыналық критерилерін талдауды зерттеу 
жұмысының міндеті ретінде қарастырады. Бұл міндетті орындау 
үшін білім алушыларда әлеуметтік жауапкершіліктің мазмұны туралы 
білімнің жалпы жағдайы жөнінде ақпарат жинақтауға мүмкіндік 
беретін әлеуметтік сауалнама және әлеуметтік жауапкершіліктің 
жеке маңызын сезінудің, түсінудің деңгейін анықтауға мүмкіндік 
беретін «жауапкершіліктің» көпөлшемдік функционалдық диагностика 
әдістемесінің бесінші және алтыншы шкалаларының нәтижелері 
алынды. Зерттеу жұмысының нәтижесі білім алушыларда әлеуметтік 
жауапкершілікті тұтас, түбегейлі қабылдауға қарағанда біржақты 
түсініктің басымдылығын көрсетті. Бұндай көрініс әсіресе, бірінші 
курс студенттерінде айқын көрінеді. 

Қандай да бір саналы іс-әрекетті жүзеге асыруда болашақ 
педагогтің тек қана қоғамдық біліммен шектелуі жеткілікті емес. 
Сондықтан, әлеуметтік жауапкершілікті қалыптастыруда когнитивті 
компоненттің жан-жақты зерделенуі, бұл процестің тиімді жүзеге 
асырылуын қамтамасыз етеді. 

Кілтті сөздер: кәсіби тұлғалық сапа, әлеуметтік жауапкершілік, 
когнитивті компонент, хабардарлық, мағыналық критерилер, түсіну, 
қабылдау. 

кіріспе
Әлеуметтік жауапкершілік жеке тұлға мен қоғам арасындағы 

қатынастардың барлық түрлерінде көрініс таба отырып, жеке тұлғаның жеке 
дамуында, әлеуметтенуінде, кәсіби қалыптасуында шешуші роль атқарады. 
сонымен қатар, әлеуметтік жауапкершілік тұлғаның белсенділігі, өмірлік 
позициясы, іс-әрекет нәтижесі бола отырып, ол өз кезегінде  қоғамдық санаға, 
қоғамның даму заңдылықтарына өз ықпалын тигізеді. бұл ретте, тұлғаның түрлі 
әлеуметтік процестердегі рөлі, даму өрісі сияқты әлеуметтік құбылыстардың 
психологиялық заңдылықтары жөніндегі заманауи зерттеулер д. Майерс, 
ж. туенж еңбектерінде қарастырылған. бұнда тұлғаның жауапкершілікпен 
тікелей байланысты «жеке тиімділігі» оның жеке табыстылығын қамтамасыз  
етумен қатар, қоғамның дамуына қосатын үлесіне екпін жасалады [1].

педагогикалық мамандық студенттері – болашақ мұғалімдер және  олардың 
өскелең ұрпаққа ықпал ету мүмкіндіктері орасан. ҚР заңында педагогтың 
статусы,  олардың құқықтары мен міндеттері, ортақ жауапкершіліктері 
белгіленген [2]. Өз кезегінде бұл бағыттағы кешенді шаралар Қазақстан 
Республикасында білім беру мен ғылымды дамытудың 2020–2025 жылдарға 
арналған мемлекеттік бағдарламасы [3] негізінде мемлекет тарапынан жүзеге 
асырылуда. біздің пікірімізше, бұл статусқа сәйкес болу оларда жаңа кәсіби-
тұлғалық, мета сапалардың болуын, соның ішінде әлеуметтік жауапкершіліктің 
сапалық жағынан жоғары болуын белгілейді. егер осы уақытқа дейін болашақ 
педагогтің кәсіби тұлғалық құзіреттіліктерінде неғұрлым басымдылықта 
болған «күрт, қатты» (hard skills) дағдылардан «жұмсақ» (soft skills) дағдыларға 
біртіндеп ауысу уақыт талабы болып отыр.

Өздігінен әлеуметтік жауапкершілік күрделі құрылымды құбылыс және 
оның іс-әрекет субъектісінсіз болуы мүмкін емес. Көптеген еңбектерде 
әлеуметтік жауапкершілік парыз, міндеттілік, еркіндік, әлеуметтік интеллект 
сияқты басқа да философиялық, педагогикалық категориялармен бірге 
қарастырылатындықтан, әлеуметтік жауапты әрекет-қылықты қамтамасыз 
ететін кәсіби-тұлғалық сапа ретінде оның қалыптасу критерилері мен 

деңгейін белгілейтін құрылымдық аппаратты белгілеу біздің зерттеу 
жұмысымыздың маңызды міндеттерінің бірі болып отыр. 

Ресейлік зерттеуші донева о. В. әлеуметтік жауапкершілікті жеке 
тұлғаның тұрақты адамгершілік-құндылықтық  сапасы ретінде қарастыра 
отырып оның келесі компоненттерін көрсетеді [4]:

- когнитивті-ақпараттық;
- мотивациялы-құндылықтық;
- нәтижелі іс-әрекеттік;
- рефлексивті-болжаушы. 
теориялық талдау барысында әлеуметтік жауапкершіліктің құрылымын 

жіктеуде бірқатар авторлардың (л. И. дементий, а. Ф. гулевская,  
В. п. Максимов, л. а. барановская, о. Р. Кривошеева, о. М. Чусовитина, 
е. В. герман) тұжырымдамаларын зерделей отырып, біз әлеуметтік 
жауапкершіліктің құрылымы өзара тығыз байланыста жүзеге асатын 
когнитивті-мағыналық, мотивациялық-құндылықтық және іс-әрекеттік-
бағыттылық компоненттерді негізге аламыз. ал олардың студент жастарда 
қалыптасуын белгілейтін критерилерді белгілеу үшін олардың әрқайсысын 
жеке қарастыру аса маңызды деп есептейміз. 

донева о. В. бойынша жастарда әлеуметтік жауапкершіліктің когнитивті 
ақпараттық компонентінің қалыптасу критериі әлеуметтік хабардарлық 
болып табылады [4]. бұл критерий әрекет-қылық пен нормалардың 
әлеуметтік мақұлданған базалық стратегиялары туралы білімді; негізгі 
әлеуметтік құндылықтар мен осы нормалардың әлеуметтік, жеке өзіндік 
маңызын сезінуді қамтиды. 

адамның қоғаммен тікелей өзара әрекеттесуі және әлеуметтік әрекет-
қылықты орындау кезінде өзі басшылыққа алатын әрекет-қылықтың мәнін, 
мазмұнын, тәсілдері мен құралдары туралы білімнің болуы және оны саналы 
меңгеруі шешуші роль атқарады. Философияда таным дегеніміз «заттың 
табиғатын түсіну және ол туралы кейінгі пайымдаулардың қалыптасуын 
қамтитын білім алу» деп түсіндіріледі [5]. В. д. шадриков іс-әрекеттің 
мультиплициарлы құрылымын жіктей отырып, оның барлығының таным 
процестерінің негізінде жүзеге асатынын айтады. оның пікірінше «кез 
келген әрекетті жүзеге асыру үшін, сол нәрсені қабылдау, елестету, есте 
сақтау, түйсіктен өткізу қажет» [6, 109 б.]. жауапкершілікті толыққанды 
түсінуді психотерапияның экзистенциалды құбылыстық тәсіл өкілдері 
адамның тұлғалық тұтастықты сезінуінің, өзін-өзі жүзеге асырудың  бірден 
бір шарты деп түсіндіреді [7]. 

жалпы мұғалімнің кәсіби-педагогикалық іс-әрекетке дайындығының 
когнитивті компоненті екі аспектіде: жалпы интеллектуалды қабілеттері мен 

нақты пән саласында қарастырылады. бұл тарапта п. я. гальперин, н. Ф. 
талызинаның «іс әрекеттің бағдарлаушы және тірек болатын негізі әрекет 
бейнесі мен орта бейнесі ортақ құрылымдық элементке кіріге отырып әрекетті 
басқару қызметін атқарады [8, 7 б.]», – деген пікірлерін басшылыққа аламыз. 

Әдістер мен материалдар 
Әлеуметтік жауапкершіліктің бірінші компонент критериінің бірі - 

әлеуметтік хабардарлық. осыған орай әлеуметтік құндылықтар, олардың 
мазмұны туралы білімнің жалпы жағдайы жөнінде ақпарат жинақтау 
мақсатында бірқатар сұрақтардан тұратын әлеуметтік сауалнама жүргізілді. 
сауалнамаға педагогикалық мамандық білім алушылары қамтылды. 
сонымен қатар,  білім алушылардың әлеуметтік жауапкершілік туралы 
біліммен бірге оның әлеуметтік және жеке маңызын сезінудің, түсінудің 
деңгейін анықтауға мүмкіндік беретін «жауапкершіліктің» (жалпы саны 
22 шкаладан тұратын) көпөлшемдік функционалдық диагностикасының 
(отВ - 110), бесінші және алтыншы шкалаларының нәтижелері қолданылды. 
аталған әдіс алғаш  а. И. Крупновпен ұсынылып [9] (Москва қ., РХдУ) 
оның валидтілігі мен сенімділігі субъективті бақылау деңгейі (е. Ф. бажин,  
е. а. голынкина, а. М. Эткинд) мен Р.Кетелл сауалнамасының G факторымен 
салыстыру арқылы тексерілген [10, 41 б.]. 

Материалды өңдеу және интерпретациялау үшін мәліметтерді 
статистикалық өңдеудің, атап айтқанда стьюденттің t-критериін қолдану 
арқылы топтық талдау әдісі қолданылды. Өңдеу, интерпретациялау 
SPSS бағдарламасымен жүзеге асырылды. зерттеудің бұл кезеңіне де 
педагогикалық мамандық білім алушылары (1 курс бойынша 34 адам, 3 курс 
бойынша 29 адам) қамтылды. 1 курс бойынша орта жас мөлшері – 17–18 
жас, 2 курс бойынша орта жас мөлшері – 19–20 жас.

нәтижелер мен талқылаулар
Әлеуметтік сауалнаманың нәтижесі әлеуметтік жауапкершілік ұғымын 

білім алушыларда міндеттілік, орындаушылық призмасынан түсіну 
басымдылығын көрсетеді.   сауалнамада берілген ашық сұрақтардың 
бірқатарына берілген жауаптарды 1-кестеден көруге болады.

Кесте 1 – Әлеуметтік сауалнама сұрақтарына берілген жауаптардың 
таратылуы (респонденттер санының % қатынасы)
Әлеуметтік сауалнама сұрақтары 1 курс 3 курс 
Әлеуметтік жауапкершілік мағынасы жағынан қайсысына жақын
міндеттілікке 35 47
еркіндікке 6 14
парызға 10,5 5
адамгершілік, ар ожданға 47,3 34
кімнің алдындағы жауапкершілік маңызды деп есептейсіз?
жоғары әлеуметтік инстанциялар алдындағы 0 4
халықтың алдындағы 47,3 47
отбасы алдындағы 42,1 41,3
алдыңғы ұрпақ алдындағы 10,5 7,5
Мұғалім жауапкершілігінің байланыстылығы
құқықтық  нормалар мен заңдарды сақтаумен 36,8 38,7
ар ождан бостандығымен 31,5 33
этикалық нормалардың көрнісімен 31,5 28,3
сіз қазіргі уақытта өз әрекетіңізге толықтай жауап беруге дайынсыз ба?
толықтай дайынмын 73,68 53,6
күманым бар 26,3 42,3
әлі дайын емеспін 0 2
тұлғаның әлеуметтік жауапкершілігіне ықпал ететін негізгі факторлар
ішкі бағыттылық, құндылықтар, принциптер 78,4 54,3
әлеуметтік талаптар, ережелер 0 13
мәдениет, бағытты тәрбие 16,3 27,5
тәуелсіздік 5,2 6

Респонденттердің басым көпшілігі әлеуметтік жауапкершілікті 
міндеттілік тұрғысынан қарайтындығын олардың берген жауаптарынан 
көре аламыз. бірінші курс студенттерінің өз әрекетіне толықтай жауап беру 
әзірлігі өте жоғары (73,68 %) болғанымен, әлеуметтік жауапкершілікке 
ықпал ету факторы ретінде тәуелсіздіктің көрсеткіші (5,2 %) өте төмен. 
ал әлеумететтік талаптар мен ережелерді мүлде ескермеулері, әрине, 
бұл тарапта сұрақ туғызады. Әлеуметтік жауапкершілікті еркіндікпен, өз 
таңдауымен байланыстыру үшінші курс студенттерінде біршама көтерілгенін 
байқаймыз. сонымен қатар, респонденттердің әлеуметтік жауапкершілікке 
ықпал ететін факторларға қатысты берген жауаптарына аса назар аударуға 
болады. бұнда ішкі бағыттылық, құндылықтар мен әлеуметтік талаптар, 
ережелер екі топта да басымдылық көрсетсе, ал өзбетінділік, тәуелсіздік екі 
топта да төмен көрсеткішті көрсетеді. ықпал етуші фактор ретінде мәдениет 

пен бағытты тәрбиенің басымдылығы үшінші курс студенттерінде 1,6 есе 
алшақтықпен байқалады.  

бірінші және үшінші курс білім алушыларының арасындағы әлеуметтік 
жауапкершіліктің когнитивті компоненті бойынша айнымалылардың орташа 
көрсеткіштерін статистикалық бағалау кестесінен көруге болады. 

Кесте 2 – стьюденттің t-критериі бойынша 1курс (n=34) және 3 курс 
(n=29) студенттерінде когнитивті компонент айнымалылардың орташа 
көрсеткіштері
Когнитивті компонент айнымалылары ортақ көрсеткіштер t-критерий ықтималдылық

1 курс 3 курс
хабардарлық 28,95 26,58 2,61 1,993
мағыналылық (түсіну) 19,8 22,7 -2,64 1,993

 
Әдістеме бойынша 25 тен 35 дейін (жоғары мәнді)  қарастырылып 

отырған сиапаттаманың аса айқын көрінуін білдіреді; 16 тен 24 дейін (орта 
мәнді) – нейтралдылық, параметрдің жағдаятқа байланысты көрінуі; 5 тен 
16 дейін (төмен мәнді) – сипаттаманың айқын еместігі, мәнінің қарама-
қарсылығын білдіреді.

бірінші курс студенттерінің әлеуметтік жауапкершілік туралы 
хабардарлығы бұл параметрдің жоғары деңгейін көрсетеді. атап айтқанда, 
бұл әлеуметтік жауапкершіліктің мағынасын қабылдаудың бір ғана 
қырымен шектелуімен сипатталады. оларда әлеуметтік жауапкершілікті 
тәртіп, міндеттілік, орындаушылық, тіпті жауапқа тарту ретінде қабылдау 
байқалады. Үшінші курс студенттеріне қарағанда бұл айнымалылық 
бойынша (t=2,61) өзгеріс бар. 

бұл әдістемеде хабардарлық (жоғары көрсеткіште) мағыналық 
критериіне қарама-қарсы  сипатымен ерекшеленеді. Хабардарлық дегеніміз 
жауапкершілікті үстірт немесе бір ғана қыры арқылы қабылдаумен 
шектелу. бұнда жауапкершілік мағыналық жағынан орындаушылықпен 
алмастырылған болуы мүмкін.   ал мағыналылық критериі керісінше, 
әлеуметтік жауапкершілікті түбегейлі қабылдау, оның сапаларын 
философиялық тұрғыдан тұтас және терең түсіну дегенді білдіреді. 

Әлеуметтік жауапкершіліктің мағыналық көрсеткіші екі топта да 
орта деңгейді көрсетеді. екі топтың да көрсеткіштері бұл параметрдің 
ситуативтілігімен, нейтралдығымен сипатталады. демек, нақты 
ситуацияларда, қарым-қатынаста олар қоғамда қабылданған құндылықтар 
мен нормаларды, сыртқы талаптарды басшылыққа алумен шектеледі. ал 
айырмашылық (t=-2,64) сипатталады.  бұл үшінші курс студенттерінде 

әлеуметтік жауапкершілікті тұтас қабылдауға, оны жеке қажеттілік ретінде, 
парыз тұрғысынан қарауға талпыныстар бар екенін көрсетеді. 

қорытынды
Когнитивті компоненттің негізідері студенттік жас кезеңінде 

қарқынды қалыптасатын ғылыми дүниетаным. бұл бағыттағы зерттеу 
жұмысының нәтижесі жастарда әлеуметтік жауапкершілік туралы білімнің 
жүйелі емес екендігін айқындады. олар өздерінің әлеуметтік маңызды 
әрекеттерін жоспарлауда, жүзеге асыруда қоғамда жинақталған жалпы 
білімді басшылыққа алумен шектеледі. Әрине, қоғамдық білімді біз жоққа 
шығарудан аулақпыз, бірақ оны тұлғаның өз ой елегінен өткізіп, саналы түрде 
шешім қабылдауы оның әлеуметтік саналылығы мен жеке жауапкершілігін 
арттыра түсер еді. 

отандық ғалым ерментаева а. Р. студенттің когнитивті даму 
ерекшелігін  «...кез келген сигналға барынша латентті шамада реакцияның 
болуы, талдағыштардың абсолютті және айырма сезгіштігінің оптимумы; 
күрделі психомоторлық дағдыларды ерекше икемділікпен меңгеру 
студенттерге тән құбылыс» деп сипаттайды [10, 303 б.].  ендеше, әлеуметтік 
жауапкершілікті қалыптастыруда когнитивті компоненттің түбегейлі 
қарастырылуы, бұдан кейінгі педагогикалық ықпал ету іс-әрекетінің 
нәтижесін қамтамасыз етеді. алынған нәтижелерді ескере отырып, оларда 
әлеуметтік жауапкершілікті қалыптастырудың келесі стратегиясын жасауға 
мүмкіндік бар: орындаушылықтан – тәуелсіздікке, еркіндікке, одан – 
әлеуметтік жауапкершілікке бағыттау.  

критериалЬные ПокаЗатели  
когнитивного коМПонента в ФорМировании 

соЦиалЬной ответственности

Статья посвящена проблеме определения критериальных 
показателей  когнитивного компонента социальной ответственности 
как профессионально-личностного качества педагога. Когнитивный 
компонент в структуре социальной ответственности представлен как 
основной и значимый компонент. Условием успешного формирования 
профессионально-личностного качества выступает его целостное 

представление, восприятие, качественное понимание обучающимися. 
Поскольку социальная ответственность сама по себе является 
сложной структурной категорией, авторы, опираясь на проведенные 
ранее исследования в этой области, рассматривают в качестве 
необходимой задачи анализ таких критериев когнитивного 
компонента социальной ответственности, как социальная 
осведомленность и осмысленность. В целях реализации данной задачи 
были взяты результаты опросной анкеты, направленной на получение 
общих сведений о понимании обучающимися понятия и значения 
социальной ответственности, а также данные по пятой и шестой 
шкалам методики многосторонней функциональной диагностики. 
Исследование показало, что у обучающихся превалирует односторонее 
понимание социальной ответственности. Данная ситуация отчетливо 
прослеживается в данных, полученных в результате исследования 
студентов первого курса. 

Для успешной реализации какой-либо значимой детельности 
будущим педагогам не следует ограничиваться только общественными 
(социальными) знаниями. Поэтому комплексное изучение когнитивного 
компонента в формировании социальной ответственности 
обеспечивает эффективную реализацию данного процесса. 

Ключевые слова: профессионально-личностное качество, 
социальная ответственность, когнитивный компонент, 
осведомленность, критерии осмысленности, понимание, восприятие.

CRITERIAL INDICATORS OF THE COGNITIVE COMPONENT  
IN THE FORMATION OF SOCIAL RESPONSIBILITY

The article is devoted to the problem of determining the criterion 
indicators of the cognitive component of social responsibility as a 
professional and personal quality of a teacher. The cognitive component in 
the structure of social responsibility is presented as the main and significant 
component. The condition for the successful formation of professional and 

personal quality is its holistic representation, perception, and qualitative 
understanding by students.

Since social responsibility itself is a complex structural category, the 
authors, relying on previous studies in this area, consider the analysis of 
such criteria of the cognitive component of social responsibility as social 
awareness and meaningfulness as a necessary task. In order to implement 
this task, the results of a questionnaire were taken, aimed at obtaining 
general information about the students’ understanding of the concept and 
meaning of social responsibility, as well as data on the fifth and sixth scales 
of the multilateral functional diagnostics methodology. The study showed 
that students have a one-sided understanding of social responsibility. This 
situation is clearly seen in the data obtained as a result of the study of 
first-year students.

For the successful implementation of any significant activity, future 
teachers should not be limited only to public (social) knowledge. Therefore, 
a comprehensive study of the cognitive component in the formation of 
social responsibility ensures the effective implementation of this process.

Keywords: professional and personal quality, social responsibility, 
cognitive component, awareness, criteria of meaningfulness, understanding, 
perception.

